
dokujt i ka réné rasti t'i sjellin pér dhuraté njé arké té€ vogél kursimi.
Shtépiza té€ vogla, derrkucé apo kuti té thjeshta, gé kané mbajtur brenda monedhat
metalike, kursimet e para modeste té cdonjérit prej nesh.

Por né kéto “arkéza kursimesh” nuk mund té vendosésh shumé para. Vjen njé
dité dhe mbushen plot. Nuk ka mé vend pér té€ tjera. Né kété moment, secili
mendon se ¢'do té€ béjé me paraté: do t'i shpenzojé, apo do té vazhdojé té kursejé
mé shumé. Nése vazhdon t'i kursejé, ku do t'i vendosé: do té blejé njé “arké
kursimi” mé té madhe, apo ... éshté mé miré té€ hapé njé llogari né banké?

Ne e dimé se, nése i vendosim né njé “arké kursimi” mé t€ madhe, thjesht do
té kursejmé nga vetja edhe disa para té tjera. Por nuk do t€ marrim asnjé interes.
Paraté do té flené aty pa fituar gjé€. Jo vetém kaq, por gjithcka mund ta humbasim
nése dikush i vjedh apo nése bie zjarri. Dhe kjo friké ekziston jo vetém pér ato
pak para té kursyera né arkén e vogél, por edhe pér kursimet e gjithé jetés qé
mbahen nén dyshek apo té fshehura diku né shtépi.

Sa shumé rrezige ka pér kursimet gé mbahen né shtépi!!

Mé miré€ té hapen llogari né banka dhe té ¢oj atje. Atje ka kasaforta dhe roje,
njé mbrojtje e miré pér paraté. Banka jep edhe interes. Pra, jo vetém kursehet,
por kursimet shtohen nése depozitohen né banké. Vetém se...kursimet nuk mund
té merren prej bankés né ¢do moment, né€ mes té€ natés apo té dités, sic mund té
merren paraté e vendosura né arké. Dhe mendoni ... né banké éshté dikush
tjetér kujdeset pér paraté...

Nuk €shté e lehté t€ vendosésh se ¢’duhet béré me kursimet. Por banka mbetet
vendi mé i miré pér t'i vendosur. Q€ té jeni té bindur pér két€, duhet mé paré té
dini se ¢’éshté banka dhe si funksionon ajo. Né kété libérth nuk do té gjeni té
gjitha pérgjigjet pér pyetjet g€ keni. Por do té€ mésoni até gé ju vlen mé shumé.

anka éshté njé biznes. Po té respektojmé gjuhén letrare do té themi: banka
éshté njé veprimtari tregtare. Banka kryen njé veprimtari disi té ndryshme nga
ndérmarrjet apo firmat. Banka nuk prodhon gruré apo veshje, as nuk nxjerr
minerale nga néntoka, madje as nuk shet artikuj té ndryshém kozmetiké apo
ushgimoré. Banka shet shérbime si: té€ jep borxh pér té bleré njé banesé apo
makiné ose pér té béré biznes; té transferon paraté; té ofron llogari pér t€ vendosur
paraté me kushte nga mé té ndryshmet; t€ kémben valutat; t€ jep mundésiné té
pérdorésh ceqge e karta krediti etj. Kéto quhen shérbime financiare. Pra, banka
éshté njé€ biznes qé merret me shitjen e shérbimeve financiare. “Lénda e paré” gé
pérdor ¢do banké, éshté paraja.

Ku i gjen banka paraté?

Paraté merren prej njerézve ose ndérmarrjeve té cilét ¢elin llogari né banka.
Cdokush gé hap llogari né banké dhe vendos né to kursimet e veta, e furnizon
bankén me para. T€ gjitha kéto kursime gé u pérkasin personave apo ndérmarrjeve
té ndryshme, bashkohen dhe formojné njé shumé té€ madhe parash. Mbani mend,
megjithése paraté vendosen né banké, ato nuk u pérkasin pronaréve té bankés
apo drejtuesve e punonjésve té saj. Paraté mbeten té€ personave dhe
ndérmarrjeve, duke mos ndryshuar pronar. Me fjalé té tjera, paraté mbeten
proné e depozituesve.

Cfaré bén banka me kéto para té cilat nuk i pérkasin asaj?

Paraté e grumbulluara si depozita banka i jep hua. Huaté u jepen personave
dhe ndérmarrjeve té cilat duan té béjné investime, por g€ pér momentin nuk
kané para té€ mjaftueshme. Prandaj ata i drejtohen bankés.

Né kété ményré banka merr hua para nga depozituesit (pra nga ata qé pér
momentin kané para té tepérta dhe i kursejné€) dhe jep hua pér huamarrésit (pra
pér ata gé nuk kané para té mjaftueshme pér momentin dhe u duhen pér t'i
investuar). Duke u vendosur midis depozituesit dhe huamarrésit banka shérben
sinjé kanal pér t€ véné paraté né puné, pér t'i qarkulluar. Pra, banka ndérmjetéson.

Banka éshté njé institucion qé ndérmjetéson midis
depozituesit dhe huamarrésit. Dy veprimtarité kryesore té
bankés jané: pranimi i depozitave dhe dhénia e huave.

Kush mund £8 hapd wig bamké dhe si?

dokush mund té hapé njé banké nése merr njé licencé banke. Pér té
marré licencén duhet té plotésohen disa kushte.

Né ményré té thjeshtuar, kérkesat kryesore qé duhen plotésuar pér té€ hapur
njé banké jané:

1. Duhet té keté té€ paktén tre individé gé té themelojné bankén. Jo mé pak. Kéta
quhen pronarét e bankés. Si pronaré banke mund té jené edhe ndérmarrjet
apo edhe banka té tjera, té vendit ose té huaja.

2. Duhet té béhet kérkesa pér té€ marré licencé. Kérkesa duhet té€ shogérohet me
plotésimin e njé€ séré dokumentesh.

3. Duhet té€ paraqitet dokumenti i themelimit t€ bankés.

4. Duhet té jepen emrat e pronaréve dhe drejtuesve té bankés si dhe informacion
pér reputacionin dhe pérvojén e tyre. Meqgenése banka punon me paraté e
depozituesve, atéheré duhet té€ jemi té sigurt gé paraté u besohen njerézve té
ndershém dhe té zoté.

5. Duhet té€ jepen parashikimet me aktivitetin e bankés pér tre vitet e ardhshme
me géllim gé té sigurohemi se banka nuk do té shpérdorojé paraté dhe do té
investojé né ményré té rregullt dhe té suksesshme.

6. Duhet t€ paguhen prej pronaréve té€ bankés 700 milioné leké si kapital i bankeés.
Pagesa mund té béhet né leké, né euro apo né dollaré amerikané.

7. Duhet té vértetohet origjina e parave g€ pérdoren si kapital banke me géllim
gé té mos pérdoren pér té celur banké para té marra hua ose té fituara né
ményré té paligjshme.

Kérkesa dhe dokumentet dérgohen né Bankén e Shqipérisé. Banka e Shqipérisé
i shqyrton dhe vendos nése do ta japé apo jo lejen pér banké. Pas marrjes s€
lejes, banka mund té fillojé punén. Por Banka e Shqipérisé€ vazhdon ta kontrollojé
dhe ta mbikéqyré bankén me géllim g€ té sigurohet se nuk rrezikohen paraté e
depozituesve dhe zbatohen rregullat. Nése vérehen shkelje, merren masa si nga
vendosja e gjobés, deri né hegjen e licencés.

Cdokush mund té ¢elé njé banké nése ai plotéson kushtet
gé parashikojné ligjet dhe rregullat dhe merr licencé pér
banké.




Pse ka shumd lloje bawkash dhe cili (i
dshtd i périvapur né Skquéri?

ot né boté ka lloje té ndryshme bankash. Ato dallojné nga njéra-
tjetra nga lloji i veprimtarisé gé kryejné. Késhtu ka banka tregtare, banka kursimesh,
shoqata té kursimit dhe kredis€, banka kooperativé, bashkime kredish, banka
investimesh, banka zhvillimi etj., etj..

Bankat tregtare kishin pér géllim té€ pérmbushnin nevojat e ndérmarrjeve.
Ndérmarrjet pérgjithésisht i depozitonin paraté si depozita né bankat tregtare
dhe merrnin hua né kéto banka. Edhe individét mund t€ punojné me bankat
tregtare, por pjesa mé e madhe e veprimtarisé sé€ tyre lidhet me ndérmarrjet.

Megenése individét nuk mund té€ punonin me bankat tregtare, atéheré u krijuan
institucione té tjera qé u shérbenin nevojave té tyre. Kéto institucione quhen
banka kursimi, shoqgata té kursimit dhe kredis€ apo banka kooperativé.

Bankat e kursimit jané krijuar pér t'u ofruar punétoréve apo zyrtaréve njé
vend té sigurt pér té vendosur kursimet e tyre. Kéto banka nxisin kursimin tek
individét té cilét nuk kané shumé té ardhura.

Shogatat e kursimit dhe kreditit dhe bankat kooperativé u krijuan pér té
ndihmuar punétorét e fabrikave dhe rrogétarét gé té kishin mundési té€ béheshin
pronaré shtépish. Kéto institucione pranojné depozita kursimi dhe paraté e
grumbulluara ua japin hua po depozituesve té tyre té cilét quhen edhe anétaré.
Zakonisht né té tilla institucione grumbullohen individé té cilét e kané té véshtiré
té€ punojné me bankat tregtare.

Bashkimet e kreditit u pané si njé mundési pér té€ pérmbushur nevojat urgjente
té njerézve té cilét nuk kishin mundési té merrnin hua nga institucionet e
mésipérme. Té tilla raste jané p.sh., shpenzimet e paparashikuara pér riparim
banesash, pér mjekim ose pér emergjenca té qytetaréve t€ zakonshém. Pér té
pérballuar pagesat pér shpenzime té tilla njeréz me té€ ardhura té€ pakta
grumbulluan kursimet e tyre dhe ua jepnin hua né shuma té vogla njéri-tjetrit.
Né kété ményré u krijuan bashkimet e kreditit.

Dallimet gé ekzistonin midis llojeve té ndryshme té bankave gjithnjé e mé
shumé po zbehen. Rritja e konkurrencés ka béré gé gjithmoné e mé tepér bankat
té ofrojné té njéjtat shérbime bankare dhe sot €shté shumé e véshtiré té kuptosh
dallimet.

Né Shqipéri veprojné vetém banka tregtare. Pavarésisht
nga emértimet qé ato pérdorin, veprimtaria qé kryejné, éshté
e ngjashme.

é zgjedhésh njé banké, nuk éshté e lehté. Sot ka shumé banka gé té
ofrojné pothuaj té€ njéjtén gjé dhe té dallosh se cila prej tyre €shté mé e mira apo
mé e sigurta, shpesh éshté e véshtiré. Por ka disa gjéra g€ ndihmojné né zgjedhjen
e bankés.

1. Shihet sa éshté interesi qé paguan njé banké pér depozitat dhe a éshté shumé
i ulét apo shumé i larté krahasuar me bankat e tjera. Kuptohet g€ sa mé i larté
interesi, aqg mé shumé fitoj nga paraté e depozituara. Por, KUJDES. Nganjéheré
bankat qé paguajné interes shumé té larté, nuk jané shumeé té sigurta. Ka edhe
té tjera gjéra qé duhet té marr parasysh.

2. Shihet nése banka kérkon té paguani komisione sa heré qé prekni llogariné
dhe sa jané kéto komisione. Sa mé pak raste t€ keté pér pagim komisionesh
dhe sa mé té€ uléta ato, aq mé tepér fitimprurése do té jeté depozita.

3. Shihet nése banka ndodhet prané vendit ku jetoni apo punoni dhe té€ shérben
né oré té pérshtatshme té dités, sepse koha éshté kosto. Sa mé pak kohé té
shpenzohet pér té shkuar né banké, aq mé miré€ éshte.

4. shihet nése banka i siguron depozitat tek Agjencia e Sigurimit té Depozitave
sepse pér ka réndési gé té jeni sa mé té€ garantuar pér investimin e parave dhe
mund té preferoni t'i vendosni depozitat né njé banké té siguruar edhe duke
sakrifikuar dicka nga interesi.

5. Shihet nése banka i kryen shérbimet shpejt dhe sakté. Shihet nése tek sporteli
té presin me buzéqgeshje dhe mirésjellje, sepse ka réndési té ndiheni miré dhe
si né shtépiné tuaj né bankén ku dorézoni paraté.

Mos harroni gé jo té gjitha bankat jané njésoj. Duhet té€ studioni miré kushtet
gé u ofron ¢do banké sikurse kontrolloni miré njé mall para se ta blini. Pyesni
dhe miqté tuaj nése ata jané té kénaqur me bankat me té cilat punojné.

Né fund zgjidhni até banké qé pérveg interesit té larté
apo komisioneve té uléta, té€ pret me buzéqgeshje, sepse éshté
e réndésishme té ndihesh miré né bankén ténde.




¢€aré tipe llogarish mund
t8 hapen né bankéd?

ése vendos té celésh njé llogari bankare, mjafton té paraqgitesh né
sportelet e saj. Atje do té té€ kérkojné té dhénat identifikuese si emrin, mbiemrin,
adresén e banimit apo té gendrés s€ punés si dhe njé numér telefoni pér t'u
kontaktuar. Pérveg késaj, do té duhet té paragesésh njé dokument identifikimi si
pashaporté apo letér njoftimi dhe né fund do té firmosésh né formularin g€ éshté
plotésuar me té€ dhénat e tua. Né két€ moment ka pérfunduar procedura e celjes
sé llogarisé. Por llogarité gé ¢elen né banka jané té llojeve té€ ndryshme. Po késhtu,
né varési té kushteve té punés sé secilés banké, llogaria celet pasi té€ kesh
depozituar njé shumé té caktuar gé quhet gjendja minimale e llogarisé ose pa e
depozituar fare kété shumé. N€ pérgjithési, me celjen e llogarisé bankat té€ 1€shojné
njé librezé ku shénohet shuma e depozituar né fillim dhe ¢do gjendje llogarie sa
heré g€ térheq apo depoziton paraté nga llogaria ose kur shtohen interesat.

Me kaq pak veprime jeni béré klient i njé banke. Por procedura nuk éshté kaq
e thjeshté nése shuma gé depozitoni éshté mé e madhe se 10 mijé dollaré
amerikané ose ekuivalenti né lek apo valuté. Né kété rast duhet té plotésoni
edhe njé formular té dyté qé quhet “Formulari i veprimeve né cash” népérmjet té
cilit deklarohet burimi i parave tuaja. Né kété ményré banka merr informacion té
mjaftueshém pér t'u siguruar se klienti nuk i ka fituar paraté né rrugé té
jashtéligjshme.

Paraté né banké, sipas géllimit té pérdorimit, mund té vendosen né llogari
rrjedhése apo depozité me afat, né leké ose né valuté.

Nése i vendos paraté né llogari rrjedhése, ke té drejté t'i térheqésh apo
transferosh né ¢do kohé. Mjafton té udhézosh bankén pér té transferuar njé shumé
té caktuar nga llogaria juaj né favor té njé tjetri dhe veprimet kryhen. Ose mund
té plotésosh njé cek dhe personi né emér té té cilit Eshté 1€shuar ceku mund té
térheqé shumén e caktuar nga llogaria juaj rrjedhése. Njé llogari rrjedhése né
banké té krijon shumé komoditet né pagesa. Meqenése paraté né llogariné
rrjedhése mund té€ pérdoren né ¢cdo kohé, atéheré pér paraté e depozituara
pérgjithésisht nuk paguhet interes. Por paraté jané né vend té sigurt dhe nuk
mund t'i vjedhé kush.

Né disa raste, pér llogarité rrjedhése mund té paguhet interes. Por norma e
interesit éshté e ulét dhe banka kérkon gé gjendja e llogarisé asnjéheré t&€ mos
jeté zero. Pérgjithésisht, kjo formé llogarie pérdoret pér individét jo pér bizneset.

Nése i vendos paraté né llogarité e kursimit ose depozita me afat, kushtet
ndryshojné. Né kété rast paguhet njé normé interesi. Por paraté né kéto llogari
nuk mund té térhigen para njé€ afati té€ caktuar gé quhet afat maturimi i depozités.
Afatet e maturimit ndryshojné nga njé, tre, gjashté muaj deri né 1 apo dy vjet.
Nése paraté térhigen pérpara késaj date, at€éheré jo vetém gé nuk pérfitohet
interesi pér ditét gé nuk i 1€ paraté né llogari, por banka té vé gjobé. Dhe kjo




éshté e arsyeshme, sepse duke celur njé llogari kursimi éshté njésoj si té
nénshkruash njé kontraté me bankén. Duke mos i respektuar kushtet e llogarisé
sé kursimit, praktikisht ke shkelur né ményré té€ njéanshme kontratén.

Paraté mund té investohen edhe né certifikaté depozitash. Certifikata e
depozitave funksionon si njé llogari kursimesh, por me disa dallime. Kundrejt
depozitimit té parasé banka ju dorézon njé certifikaté gé tregon shumén e
depozituar, afatin e depozitimit dhe normén e interesit. N€ rastin e certifikatés
paraté nuk mund té térhigen para afatit t€ maturimit. Prandaj edhe certifikatat
paguajné interesa pak mé té larta se ato qé paguhen pér llogarité e kursimit.
Gjithashtu, jo ¢do shumé mund té depozitohet né formén e certifikatés sé
depozités. Pér té€ bleré njé certifikaté mund té té duhen p.sh., 100000 leké apo
150000 leké por jo 120000 leké. Certifikatat 1éshohen me shuma fikse té
paracaktuara. Megenése paraté e pérdorura pér té bleré njé certifikaté nuk mund
té térhigen para afatit, certifikatat mund té shiten e té blihen né treg. Por né
Shqipéri njé gjé e tillé nuk éshté e mundur, sepse nuk éshté zhvilluar ende njé
treg i tillé. Avantazhi qé té ofron certifikata, €shté norma mé e larté e interesit.

Pasi té keni depozituar paraté né banké, mos mendoni se do té€ merrni
ekzaktésisht té njéjtat bankénota kur t'i térhigni ato. Sigurisht gé né ¢do rast
térheqjeje do té€ merrni té€ njéjtén shumé, por bankénotat do té jené té tjera si né
prerje, ashtu edhe né numeér serie. Pérse ndodh kjo? Sepse paraté gé depozitoni,
nuk ruhen né njé kasaforté ku té€ shénohet emri juaj mbi to deri sa té vijé dita t'i
térhigni. Paraté tuaja bashkohen me paraté e depozituara prej shumé té tjeréve
até dité né banké dhe pérdoren pér investime. Pjesa mé e madhe e parave gé
depozitohen né banké, “vihen né puné” domethéné investohen. Njé pjesé e vogél
e tyre mbahen népér kasafortat e bankave me géllim gé ¢do dité banka té keté
njé gjendje té€ mjaftueshme parash pér té€ béré pagesat. Nése paraté nuk do té
investoheshin, atéheré nuk do té siguroheshin dot té ardhura dhe pér pasojé
banka nuk do té paguante interesa pér depozitat. Prandaj banka pranon depozita
duke premtuar pagim interesi me géllim gé t'i investojé ato, té fitojé dhe té
ndajé kété fitim si té€ ardhur pér vete dhe pér depozituesit.




Si mund £8 merrat, hua nd bamkd?

jithkujt mund t'i lindé nevoja gé né njé moment té keté nevojé pér njé

shumé parash pér té bleré apo pér ta investuar. Nése do té blesh njé pallto té
cilén e ke éndérruar prej kohésh dhe kur e gjen nuk i disponon paraté, mund té
marrésh hua tek té aférmit apo fqinjét. Shumén e marré hua e kthen me té marré
rrogén né€ muajin tjetér ose pjesé-pjesé. Por, nése t€ duhen shuma mé té€ médha
parash pér té€ bleré njé shtépi ose pér té€ ndértuar njé fabriké apo pér té€ bleré
mallra pér tregti, €shté e garté gé nuk mund t'i marrésh hua tek fqinjét apo té
aférmit, as tek shogéria. Pér t€ gjetur kéto para duhet t'i drejtohesh bankés.

Pér té€ marré hua né njé banké hapi i paré éshté té€ vendoset se né cilén banké
do té merret hua. Preferohet qé huaja té€ merret né até banké ku edhe keni
depozituar paraté. Por jo domosdoshmérisht. Miré éshté gé té shikohen kushtet
e kredisé né disa banka me géllim gé té€ punohet me até banké ku té leverdis mé
shumé. Sidomos duhet kérkuar ajo banké gé té ofron normén mé té€ ulét té
interesit. Pasi té keni vendosur se me cilén banké do té punoni, duhet té€ paraqisni
kérkesén pér t€ marré hua. Kjo nuk do té thoté qé automatikisht banka do ta
jap€ huané. Pérkundrazi, banka do té kérkojé njé séré dokumentesh té cilat do té
analizohen dhe pas kétij procesi merret vendimi pér té dhéné ose jo huané.
Informacioni gé kérkohet nga banka ka té€ béjé me té dhénat tuaja personale
identifikuese si: emri i ploté, adresa, pikat e kontaktit (nr. telefoni, faksi etj.) si
dhe me té dhéna té tjera pér situatén financiare, si pér shembull sa jané té ardhurat
mujore tuaja dhe té familjes suaj, pasuri apo prona té patundshme gé i keni né
zotérim dhe té cilat mund t'i lini si garanci pér bankén, kohézgjatja né puné,
informacion nése keni borxhe té tjera etj.. Kéto té dhéna i nevojiten punonjésit
té€ bankés me géllim gé t'i analizojé dhe té arrijé né konkluzion nése do té jeni
né gjendje t'ia ktheni huané bankés apo jo. Me fjalé té tjera vleréson se sa rrezik
paraget pér bankén nése ju merrni hua prej saj. Né ¢do rast banka duhet t'u
njoftojé pér vendimin e marré.

Eshté e pérshtatshme gé kur té paragiteni né banké té komunikoni me
punonjésin e bankés né ményré sa mé transparente. Banka do té ruajé sekretin e
informacionit tuaj.

eku éshté njé letér me udhézime gé i jepen bankés me shkrim. Kur plotésoni
dhe nénshkruani njé ¢ek, né fakt keni udhézuar bankén gé té transferojé njé
shumé parash nga llogaria rrjedhése personale (ndryshe njihet dhe me emrin
llogari ¢egesh) né llogarin€ e njé ndérmarrjeje apo individi tjetér ose pér té béré
pagesa me para né doré.

Duke plotésuar vendet bosh né ¢ek ¢do person ka udhézuar bankén e tij se sa
para do té transferojé, kur do t'i transferojé dhe ku do t'i transferojé. Q€ té kryhet
ky veprim, duhet gé banka jo vetém té€ udhézohet, por edhe té autorizohet.
Autorizimi béhet duke nénshkruar né cek. Zakonisht nénshkruhet né pjesén
fundore té cekut.

Ceqget sot pérdoren shumé. Né Shqipéri pérdorimi i ¢eqeve éshté disi mé i
kufizuar, sidomos nga ana e individéve. Ceqet kané pérparési né pérdorim
krahasuar me parané. Nése humbisni paraté, ato jané té€ humbura pérgjithmoné.
Nése humbisni ceqet, paraté tuaja jané té€ sigurta, sepse mjafton té lajmérohet
banka pér té bllokuar pagesat. Pas kétij veprimi ceget e vjedhura béhen té
pavlefshme.

Kujdes kur merrni cege nga té tjerét. Eshté miré gé mé paré té keni informacion
pér llojet e ceqgeve gé pérdoren né Shqipéri. Nése pranoni njé ¢ek gé nuk pérdoret
né Shqipéri, do té kérkonte shumé kohé pér ta kthyer né para dhe kostoja e
veprimeve do té ishte e larté. Madje ka edhe rrezik qé ¢eku ndérkohé té béhet i
pavlefshém nga ai gé e ka léshuar. Prandaj, gjithmoné éshté miré qé paraprakisht
té keni informacion.

¢Eard dshtd veprimtaria bankare
alektronike?

ur duhet té bésh veprime me njé€ banké, pérpigesh gé t€ punosh me até
banké gé té shérben mé shpejt pér té kursyer kohén. Megjithaté, pérséri ka raste
kur nuk té del koha té shkosh né banké. Ose mund té kesh nevojé té kryesh njé
veprim né momentin e fundit kur banka edhe pér pak minuta mbyllet dhe, edhe
nése arrin atje, nuk ka kohé té mjaftueshme pér té€ béré veprime. Ose mund té
ndodhé té€ mbetesh pa para né portofol dhe té€ duhen té tjera té cilat nuk i térheq
dot nga llogaria bankare, sepse ka kaluar orari i punés. Pér t'u shérbyer klientéve
edhe né kéto raste bankat sot ofrojné shérbime bankare edhe né ményré
elektronike. Pérdorimi i kompjuterave dhe makinave té tjera elektronike kané
béré t&€ mundur g€ shérbimi bankar té€ ofrohet 24 oré né dité. Prandaj, mund té
punosh me bankén edhe kur dyert e saj jané t€ mbyllura. Né kété ményré kursehet
edhe mé shumé kohé.

Duke pérdorur sportelistét automaté (ATM) mund té kryesh veprime me bankén
né cdo moment. ATM jané kompjutera té cilét punojné si njé sportel banke. Né
ATM mund té térhegésh para; té depozitosh para; t€ bésh pagesén e késteve té
huasé; té transferosh paraté nga njé llogari né tjetrén ose edhe thjesht ta
kontrollosh gjendjen e llogarisé. Dhe té gjitha kéto veprime kryhen vetém duke
pérdorur njé€ karté plastike gé ta jep banka dhe duke futur fjalékalimin. Dhe ATM
mund té vendosen né ¢cdo vend, pra nuk do té té€ duhet té shkosh atje ku banka
ka zyrat pér té béré veprimet.

Njé tjetér shérbim elektronik éshté ai qé quhet transferim elektronik i fondeve
(EFT). Duke pérdorur EFT banka transferon shumat e parave tek njé banké tjetér
duke i dérguar njé mesazh elektronik. Né kété rast pér té transferuar paraté nuk
ka nevojé té plotésohet njé ¢ek. As banka nuk ka nevojé té grumbullojé cege. Jo
vetém kaq, por paraté mund té 1évizin pa pritur shumeé.

Transferimet elektronike béhen né cast. Népérmjet njé mesazhi elektronik i
jepet udhézimi njé kompjuteri pér té€ zbritur njé shumé té€ caktuar té parave nga
njé llogari banke dhe pér t'ia shtuar kété shumé njé llogarie tjetér. Mesazhi
dérgohet dhe shuma pérkatése transferohet. Nuk ka 1évizje parash, por paraté
transferohen njésoj.

Zhvillimet mé té fundit u kané krijuar mundési njerézve g€ té€ punojné me
bankén edhe prej shtépis€ sé tyre. Mjafton gé secili té€ keté mundési té pérdoré
internetin prej shtépisé sé tij dhe népérmjet kompjuterit té udhézojé kryerjen e
veprimeve.

Té gjitha kéto zhvillime ende nuk jané gjerésisht té pranishme né Shqipéri.
Disa banka kané instaluar ATM dhe kané emetuar karta plastike. Pak banka té
tjera té ofrojné shérbimin bankar népérmjet internetit. Pérhapja dhe pérdorimi i
veprimtarisé bankare elektronike éshté ende i kufizuar. Ky zhvillim i pérket sé
ardhmes, ndoshta jo shumé té largét. Por mos harroni, njerézit do té vazhdojné
té mbajné para né€ duar dhe do té kené déshiré t'i pérdorin ato. Paraja elektronike
nuk do ta zévendésojé dot plotésisht parané tradicionale.

A ka ar dhe argiend wé kasalortat,
e bankave?

é gjithé i mbajmé mend filmat me Peréndimin e largét dhe té egér té
periudhés sé kaubojsave kur organizoheshin vjedhje té kasafortave té€ bankave
pér té shténé né doré floririn e tyre. Kéto imazhe u pérkasin vetém filmave.
Bankat nuk mbajné mé né kasafortat e tyre ar apo argjend. Paraté qé qarkullojné
sot, nuk jané mé té garantuara prej rezervave té arit apo argjendit dhe as monedhat
metalike nuk pérbéhen prej metaleve té€ ¢muara.

Qeveria shqiptare dhe Banka e Shqipérisé ende posedojné sasi ari dhe argjendi
si pjesé té€ rezervés valutore té vendit té€ cilat investohen sipas kushteve té tregut.

|




.|
Si € elimeu{,o\"ué bankat?

anka éshté njé biznes dhe suksesi i saj varet nga fakti se sa miré dhe me sa
kujdes drejtohet ajo dhe sa té mira jané politikat g€ ajo zbaton. Prandaj nuk
éshté cudi g€ bankat té falimentojné. Shkaqget gé cojné né falimentim, jané té
ndryshme. Pér shembull, banka mund té keté dhéné shumé para kredi pa i
analizuar miré€ klientét e saj. Nése kéta klienté nuk i kthejné kredité, atéheré
banka humbet para dhe falimenton. Ose banka mund té falimentojé, sepse
punonjésit dhe drejtuesit e saj jané té paafté ose mashtrues dhe né secilin
rast marrin vendime té gabuara ose kryejné operacione té€ dyshimta. Né njé
situaté té tillé banka falimenton, sepse humbet paraté dhe madje edhe
reputacionin.

Banka mund té falimentojé edhe pér shkak se pérhapet panik dhe té gjithé
depozituesit shkojné té térheqin paraté e tyre nga banka. Shkaku mé i
shpeshté gé con né falimentimin e njé banke éshté pérkeqgésimi i gjendjes
ekonomike té vendit gjé g€ ul nivelin e kursimeve, pra ul sasiné e parave qé
hyn né banké dhe, nga ana tjetér, bén té falimentojné shumeé biznese té cilat
nuk mund t'ia kthejné mé krediné bankés.

Le té flasim pér rastin e Bankés sé& Turistéve

Banka ka dhéné shumé kredi pér hotele, restorante, shogéri turistike dhe
aktivitete té tjera g€ lidhen me turizmin, pasi ai éshté njé sektor i réndésishém i
ekonomisé. N€ kushte normale shumé turisté vizitojné vendin dhe industria e
turizmit gjallérohet, ka shumé fitime. Pér pasoj€, banka mund té japé kredi pér
té financuar kété sector, sepse éshté e sigurt gé huaté do té kthehen. Né kété
ményré banka rrit fitimet dhe jo vetém qé éshté e sigurt pér depozituesit, por ka
mundési té japé mé shumé kredi pér té patur mé shumé fitime. Cfaré ndodh kur
pérmbyset njé situaté e tillé?

Vendi ku vepron Banka e Turistéve pérfshihet nga trazirat. Njé situaté lufte
apo trazirash civile e politike e béjné vendin té pasigurt. Pér pasojé industria e
turizmit démtohet sepse asnjé turist i huaj apo vendas nuk do té déshironte té
pushonte né njé vend té pasigurt. Fluksi i turistéve bie dhe bashké me té€ edhe té
ardhurat pér té gjitha bizneset qé kané aktivitet té lidhur me turizmin. Kéto
biznese mund té pésojné edhe démtime fizike si pasojé e trazirave si pér shembull
mund té vidhen, té digjen ose té€ shkatérrohen. Por, edhe nése nuk ndodh kjo,
asnjé biznes nuk bén investime pér zgjerim té aktivitetit ose rinovim té tij gjé qé
e bén mé pak térheqés pér turistét. Duke patur mé pak té ardhura kéto biznese

falimentojné dhe nuk jané né gjendje t'u kthejné borxhin bankave. Pér pasojé

bankat vihen né véshtirési. Ato humbasin dhe nuk kané mundési té€ paguajné

interesat pér depozituesit, madje nuk mund t'u kthejné€ as depozitat. Né njé
moment té tillé banka shpallet e falimentuar.

Le té flasim pér rastin e Bankés Agresive

Té mendojmé se njé banké e vogél né njé rajon té vendit ndryshon drejtuesit
e saj. Presidenti i ri nuk éshté i kénaqur gé drejton njé banké té€ vogél. Ai shpall
planin e tij pér t€ gené mé agresiv dhe pér ta kthyer bankén e tij né bankén mé
té€ réndésishme té rajonit. Pér pasojé banka jep shumé kredi. Kredité i jepen
kujtdo dhe me interesa shumeé té uléta dhe njé€ séré lehtésirash té tjera. Pér disa
klienté madje nuk kérkohet as garanci. Né kété ményré banka térheq shumé
veté té cilét duan té marrin kredi. Informacioni qé ata i japin bankés, nuk
analizohet me kujdes sepse mé shumé réndési pér momentin ka dhénia e huasé.
Né kushtet kur ekonomia ecén miré€, askush nuk e vé re se banka po rrezikon. Né
pamje té paré duket sikur gjithcka éshté né rregull sepse bizneset fitojné dhe
kané aq para sa té€ shlyejné késtet e kredive né banké. Nga ana tjetér, bankés i
duhet té keté gjithmoné para né dispozicion pér té€ pérballuar kérkesat pér hua.
Pér té térhequr shumé depozitues, Banka Agresive rrit normén e interesit té
depozitave mbi normén mesatare té tregut.

Por ekonomia nuk ecén gjithmoné miré. Pérkeqésimi i kushteve ekonomike i
pérmbys planet e presidentit té€ bankés. Shumé biznese nuk mund té fitojné€ mé
aq shumé para. Njé pjesé tjetér mbyllen. Duke u mbyllur bizneset ose duke kufizuar
aktivitetin, rritet numri i t€ papunéve né rajon. Jo vetém kaq, por ¢mimet e
ndértesave bien sepse ka shumé hapésira zyrash té lira dhe bie kérkesa pér to.
Edhe ¢mimet e banesave bien sepse tashmé njerézit kané mé pak té ardhura pér
t'i bleré. Pér pasojé fillojné dhe humbasin kompanité e ndértimit. Banka nuk
mund té jap€ mé kredi si mé paré sepse mé pak biznese kané né plan té béjné
investime, pra té marrin borxhe pér ta financuar investimin. Né njé situaté té
tillé té gjithéve u pakésohen té€ ardhurat. Me té ardhura mé té uléta shumeé biznese
nuk mund té kthejné mé kredin€. Nga ana tjetér, bankés i duhet ende té€ paguajé
interesa té€ larta pér depozitat dhe nuk mund ta béjé kété sepse nuk ka té€ ardhura
sa duhet. Me pak fjalé, banka falimenton.

Psea na shq'e{',ésoh Caimantimi i bankds?

do biznes mund té falimentojé nése nuk drejtohet me kujdes dhe mencuri.
Po ashtu edhe banka. Por falimentimi i njé banke na shgetéson mé shumeé se sa
falimentimi i njé biznesi t€ zakonshém. Pse ndodh kjo?

Sic e kemi shpjeguar dhe mé sipér, banka zhvillon veprimtari duke pérdorur
paraté e depozituesve, gjé qé nuk ndodh né bizneset e tjera. Nése banka
falimenton, atéheré humbasin depozitat té cilat pérfagésojné kursimet € jetés té
mjaft familjeve apo individéve. Né kété ményré falimentimi i bankave démton
gjendjen ekonomike té popullsisé. Prandaj biznesi bankar zhvillohet duke zbatuar
njé séré rregullash té cilat e pengojné até té veprojé pa mencuri dhe té rrezikojé
depozituesit.

Né c¢do vend, depozitat né shuma té€ vogla sigurohen nga njé institucion i
vecanté. N€ shqipéri depozitat sigurohen prej Agjencisé sé Sigurimit té Depozitave.
Kjo Agjenci, né rast té falimentimit t€ ndonjé banke, kompenson depozitat sipas
disa niveleve.

Shuma e depozités Niveli i kompensimit Shuma e kompensimit
Deri né 350 mijé leké Kompensohet plotésisht 350 mijé leké
Deri né 700 mijé leké Kompensohet plotésisht deri 350 + 255 = 605 mijé leké

né shumén 350 mijé leké dhe
85% mbi kété shumé. Nése,
p.sh., depozita éshté 650 mijé
leké, atéheré depozituesi
kompensohet me 350 mijé
leké plus 85% té€ shumés sé
mbetur prej 300 mijé lekésh
(dmth 255 mijé€ leké)

Mbi 700 mijé leké Kompensimi éshté njé shumé | 647.5 mijé leké
e vetme, sepse ¢do shumé e
depozituar mbi 700 mijé leké
nuk sigurohet

Duhet té€ kemi parasysh gé sigurohen vetém depozitat e individéve, jo ato té
bizneseve, sepse géllimi i skemés sé sigurimit té€ depozitave éshté t€ mos lejojé
démtimin ekonomik té shtresés me té ardhura jo té€ médha té popullsisé. Njé
skemé e tillé nuk e eliminon falimentimin e bankés, por té paktén redukton
mundésiné pér t'u pérhapur paniku né radhét e popullsisé. Duke gené té€ garantuar
pér depozitat e tyre, popullsia krijon besim tek bankat. Prandaj kujdesuni g€ sa
heré té depozitoni paraté, t'i vendosni ato né njé banké gé éshté e siguruar tek
Agjencia e Sigurimit t€ Depozitave.

¢Carl Eshtd Banka e Shqipérisé?

odina me adresé: Sheshi “Skénderbej” Nr. 1, né gendér té kryeqytetit,
éshté godina e Bankés sé Shqipérisé. Megjithaté, shumé veté ende e identifikojné
me Bankén e Shtetit Shqiptar apo e quajné Banka Kombétare. Né fakt dicka ka
ndryshuar dhe Banka e Shqipérisé éshté ndryshe prej kétyre té dyjave.

1. Cfaré éshté Banka e Shqipérisé€?

Banka e Shqipérisé éshté banka gendrore e shtetit shqiptar.
2. Cfaré bén Banka e Shqipérisé?

Detyra kryesore e Bankés sé Shqipérisé éshté té sigurojé géndrueshmériné e
¢mimeve té konsumit. Me fjalé té tjera, té€ sigurojé qé mesatarisht ¢mimet e
konsumit né ekonomi t€ mos ndryshojné shumé.

Banka e Shqipérisé ka edhe detyra té tjera si té€ hartojé e té zbatojé politikén
monetare, té nxisé kreditimin e ekonomisé, té nxisé funksionimin e sistemit té
pagesave, té mbikéqyré sistemin bankar, té licencojé bankat et;.

3. Kur éshté krijuar Banka e Shqipérisé&?

Banka e Shqipérisé éshté krijuar né prill té vitit 1992 me miratimin nga Kuvendi
i Shqipérisé té ligjit pér bankén gendrore.

4. Cfaré rrjeti ka Banka e Shqipérisé?

Banka e Shqipérisé e ka gendrén né Tirané dhe ka pesé degé né rrethet Shkodér,
Elbasan, Gjirokastér, Korcé dhe Lushnjé.

5. A jep hua Banka e Shqipérisé pér qytetarét apo ndérmarrjet?

Jo. Megjithése éshté banké, Banka e Shqipérisé nuk funksionon si banké
tregtare. Klient i saj nuk mund té jeté kushdo. Klienté té saj jané Qeveria Shqiptare
apo bankat tregtare. Banka e Shqipérisé€ jep hua pér kéta dy klienté. Megjithaté,
Banka e Shqipérisé ofron shérbimin e shitjes sé bonove té thesarit pér qytetarét.
Vetém pér kété rast ajo ka pranuar té ofrojé njé shérbim si banké tregtare.

6. A éshté Banka e Shqipérisé€ pérgjegjése pér té
mbikéqyrur sistemin bankar né Shqipéri?

Po. Kjo éshté njé ndér detyrat mé té€ réndésishme té Bankeés s€ Shqipéris€. Ajo
mbikéqyr bankat, institucionet financiare jobanka, zyrat e kémbimit valutor,
shoggérité e kursim kreditit dhe bashkimet e tyre, por nuk mbikéqyr shogérité e
sigurimit.

7. A i siguron depozitat e qytetaréve Banka e Shqipéris€?
Jo. Depozitat sigurohen nga Agjencia e Sigurimit té€ Depozitave.

8. A i pércakton Banka e Shqipérisé normat e interesit
né ekonomi?

Normat e interesit vendosen lirisht né treg né bazé té ofertés dhe kérkesés.
Banka e Shqipérisé vendos vetém normén bazé té interesit ose, ndryshe, quhet
norma e interesit t€ marréveshjeve té riblerjeve. Duke e ndryshuar kété€ normé,
pra, duke rritur ose ulur até, Banka e Shqipérisé€ orienton lévizjen e normave té
tjera té interesit n€ ekonomi, si normén e interesit pér depozitat, kreding€, bonot
e thesarit.

